
IL-PURGATORJU F’DIN ID-DINJA

Tradizzjonalment l-arti tipprezenta I-Madonna tal-Karmnu bhala dik li tehles lill-erwieh mill-
Purgatorju. Hija haga xierqa li ahna niftakru fl-gheziez mejtin taghna u nissufrugawhom bit-
talb u I-karita biex jithaffef il-process tat-tisfija biex jghagglu jiksbu I-qdusija mehtiega halli
jidhlu fil-hena tas-Sema u jaraw lil Alla wi¢¢ imb’wicc.

Imma mbaghad hemm esperjenzi ta’ purgatorji ohra li l-bniedem jghaddi minnhom matul
hajtu — uhud minn dawn l-esperjenzi tqal huma parti mill-hajja, imma hemm ohrajn li mhux
biss huma mahlugin mill-bnedmin, imma I-istess bnedmin jedhew jitfghu I-hatab biex
ikebbsu n-“nar” halli jaraw il-bniedem ibati. Naghti ftit ezempji.

Il-mard

Hemm morda li tant huma maghkusin taht il-madmad tal-mard li ghandhom, li 1-purgatorju
taghhom ged jaghmluh f’din id-dinja. Meta I-marid isib ruhu ttraskurat u minsi mill-familjari
tieghu, ihoss it-tbatija tizdied; mentri 1-piz jithaffiflu meta jkun imdawwar b’persuni li juruh
l-ghozza u l-imhabba.

Nugqgas ta’ impjieg

Min huwa bla impjieg jew ghandu xoghol prekarju jinsab f’purgatorju, ghax f’c¢irkustanzi
bhal dawn kemm il-hajja tieghu kif ukoll dik tal-familja tieghu jkunu instabbli hafna. Meta x-
xoghol ikun razzjonat, hemm riskju li min hu marsus biex ikollu xoghol halli jagla’ I-
ghajxien ikollu jaccetta kull tip ta’ kundizzjonijiet, anki jekk dan ikun ifisser li jkollu
jirrinunzja ghad-dritttijiet tieghu. Is-so¢jeta mhux biss m’ghandhiex tkun indifferenti
quddiem dawn il-kazijiet, imma wisq angas ghandha tittollera jew tirrassenja ruhha li jkun
hemm “purgatorji” ta’ din ix-xorta.

L-ilsien hazin

Imbaghad hemm min isib ruhu f’purgatorju minhabba z-zekzik u l-ilsna hziena taghna! II-
gideb, il-glajjiet, il-kalunnji, il-malafama, il-gudizzji kapric¢juzi, etc.; dawn kollha huma
“skieken” 1i bihom nistghu nolqtu 1-bniedem fil-gewwieni tieghu u naghmlulu hajtu infern.
Dawn l-azzjonijiet huma aktar moralment gravi meta jsiru fil-konfront ta’ persuna li ghandha
uffic¢ju pubbliku, kemm fis-socjeta ¢ivili u kemm fil-Knisja — ghaliex bihom hafna drabi
nippruvaw niskreditaw ingustament lil dawn il-persuni. Il-hsara li ssir f’dawn il-kazijiet hija
enormi! Ma’ dawn insemmi l-ittri anonimi li jingeda bihom min huwa kodard biex
ihammeg, jhedded u jfieri lil haddiehor. Tassew huwa tal-misthija, sinjal ¢ar ta’ nuqqas ta’
civilta u mgiba antievangelika, li xi hadd jirrikorri ghal dawn il-metodi.

Il-vizzju tal-loghob

Hafna jsibu ruhhom fil-purgatorju meta jinhakmu minn xi vizzju. Fost dawn hemm il-vizzju
tal-loghob. Hemm diversi kazijiet fejn minhabba 1-leblieba tal-loghob, ftaqru huma u fagqru
l-familji taghhom. Jien ma nhossnix komdu li fil-komunitajiet taghna ssib li meta wiehed
jorganizza tombli u lotteriji bhala attivita ghall-fund raising, ikun hemm il-laghba li
japprofittaw minn dawn l-attivitajiet biex jizvogaw il-vizzju taghhom. Nemmen li ahjar ikun



hemm ingas fondi biex naghmlu I-festi, milli norganizzaw attivitajiet li jistghu jaghtu lok ghal
abbuzi bhal dawn.

Il-vizzju tad-droga

Hemm ukoll il-vizzju tad-droga. Kulhadd jagbel li d-droga taghmel il-hsara lill-bniedem u xi
drabi din il-hsara hija gravi. Bhalissa fil-pajjiz ghaddejja diskussjoni dwar ir-riforma tal-
ligijiet dwar id-droga. Dokument ippubblikat mill-Gvern jghid li “ghax id-droga hija pjaga,
il-Gvern mhux ser jieqaf qatt jiggieled kontra min, ghall-profitt u l-gwadann finanzjarju
tieghu, jaghzel li jittraffika d-droga li toqtol li¢c-cittadini f’pajjizna”. Importanti hafna li fir-
Riforma tal-Ligi jkun evitat li ssir xi haga li tista’ tikkomunika l-kuntrarju ta’ dan l-istatement
gawwi: id-droga toqtol lic-¢ittadini! Importanti li fid-diskussjoni nqgisu d-drittijiet tat-tarbija
fil-guf, ghaliex jekk it-tarbija fil-guf tkun esposta ghall-effetti tad-droga, il-hsara taf tkun
serja u irriversibbli. Ghandna responsabbilta socjali kbira biex ma nkattrux il-possibbiltajiet
li jista’ jkollna aktar crack-babies. Jekk l-omm tkun dagshekk irresponsabbli li kapaci
tgieghed f’riskju serju lit-tarbija fil-guf billi tiehu d-droga, huwa dmir tal-Istat li jidhol garanti
tad-drittijiet tat-tarbija.

Fid-dawl ta’ dan kollu, 1-appell tieghi f’din il-festa tal-Madonna tal-Karmnu fih tliet punti: (a)
niftakru fid-dmir li ghandna lejn 1-gheziez mejtin taghna u nghinuhom bit-talb taghna; (b) lil
dawk 1i hajjithom hija “purgatorju”, naghmlilhom kuragg ghax bi ftit rieda tajba u bl-
intercessjoni tal-Madonna tal-Karmnu ghandhom il-hila johorgu minn dawn ic-c¢irkustanzi ta’
tbatija; (¢) imbaghad, lil dawk li huma dagshekk moralment irresponsabbli li lesti jaghmlu
“purgatorju” mill-hajja tal-ohrajn, naghmlilhom sejha biex jirrevedu u jikkorregu l-imgiba
dannuza taghhom.



